
COOPERATIVE SOCIETY HAWNNA (INAUGURAL) MEETING THUREL ;

A HMUN 	: __________________________
A HUN 	: __________________________
DAR ZAT	: ___________________ AM/PM

Member kalte : Hming list zeh tel ani.

1. Pi/Pu ___________________________________________ chu meeting kaihruaity / Chairman ani.

2. Pi/Pu ____________________________________________ in meeting neih chhante leh Bye laws a thil tumte sawifiahna a nei.

3. Cooperative Society, a hming ___________________________________________
Cooperative Society din nise kan ti a, Bye laws atana ruahmante pawh kan pawm.

     4. 	A hnathawhna huam chin atan hetiang hi nise kan ti :
a)
b)

5. Admission fee atan Rs. 50/-(sawmnga) ani anga, hei hi lak let theih ani tawh lovang.

6. Share khat hlut zawng hi Rs. 500/- (cheng zanga) nise kan ti.

7.	District Cooperative Officer hnenah Saving /Current Account heng _____________
	________________________________ Bank ah hian hawn phalna dil in, phalna hmuh hnuah Bank Account hawngin, Chairman leh Treasurer in Bank Account hi an vawng ang. Hei hi Society sum him nana tih ngei tur ani.

8. Treasurer chuan Rs. _____________________________________ chin a kawl thei anga, kawl phal bak chu Society Bank Account ah dah luh tur ani.

9.	Pi/Pu ___________________________________________________ chu Chairman atan thlan ani.
10.	Pi/Pu _______________________________________________ chu Vice Chairman atan thlan ani.
11.	Pi/Pu __________________________________________________ chu Secretary atan thlan ani.
12.	Pi/Pu __________________________________________________ chu Treasurer atan thlan ani.
13.	Heng Managing Committee member-te hi Managing Committee member awm phal zat atnaa thlan te an ni :
	1)	(2)
	3)	(4)
	5)	(6)
	7)	(8)
	9)	(10)
	11)	(12)
	13)	(14)
	15)	(16)

	14. 	Annual General Assembly neih leh hma zawng atan emaw rel that anih leh  
           hma zawng atan Share Capital tlingkhawm thei zat chu Cheng Rs. __________  
           ____________________________ ni se kan ti.

	15.	MCS Act 2017 (Amended) Section 46(5) in a tarlan angin Meeting thurel reng 
           rengte chu bialtu District Cooperative Officer hnenah pawmpui tura thehluh 
           tur ani a. Thu neitu hnen atanga pawmpuina hmuh hma chuan Meeting 
           thurel te reng reng te chu thutlinga pawm ani loving.







Dated the ________________				    President/Chairman
Place         ________________				Inaugural General Meeting

	

































BUNG I-NA
COOPERATIVE SOCIETY NIHPHUNG

1. Society Hming 			: ______________________________________
______________________________________        
Cooperative Society	

2. Registered Address	: ______________________________________
	Post Office ______________________________
	Police Station ____________________________
	Sub-Division _____________________________
	District _________________________________

3. Hmalaknain a huam chin	: Society hmalakna chuan a hnuaia
     ( Area of Operation )	  Veng / Khua(te) hi a huam ang.

i) 
ii)

4. Sawi fiahna:

(1) "Act" chu Society in register-na Mizoram State Cooperative Societies Act sawina a ni;

(2) "Agriculture" chu thlawhhma lak leh a kaihhnawih hna sawina a ni;

(3) "Area of operation" chu byelaw in a tarlan anga Society-in member lak phalna a neihna huam chhung ( Veng/Khua  te) sawina a ni;

(4) "Board of Directors" chu Managing Committee emaw Society governing body emaw, eng hming pawh ni se, Act hmanga din leh Society kawng kawhhmuha, thununa, a inrelbawl dan enkawl tura thuneihtu sawina a ni;

(5) "Branches" chu Society pengte sawina a ni;

(6) "Bye Law" chu Cooperative Society ten anmahni in enkawlna dan leh a hnu leh zela an siamthat te a huam a ni;

(7) "Chief Executive Officer” chu mi tu pawh, Board of Director-te’n Society nitin chet vel dan enkawl tura Executive lu ber atan an ruat a ni a, Board kaihhruaina, thunnuna leh enkawlna hnuaia awm a ni. Tin Chief Executive Officer hi Board remtihna in Chief Executive, Managing Director, Secretary ti tein an sawi bawk thin;   

(8) "Co-operative Tribunal" chu Cooperative thubuai remna (Tribunal) sawina a ni; 

(9) "Delegate" chu federationah emaw eng pawlah dangah pawh, Society-in a thatna ngaihtuah tura aiawh a ruat member sawina a ni. 

(10) "Director" chu Board of Directors (eng hming dang pawh vuah lo ni se)-a member, Act, Rules leh Byelaw hmanga thlan, ruat emaw sawm chhuah te sawina a ni;

(11) "Employee" chu Society nitin inrelbawlna enkawl tura Board of Director-te’n an ruat/rawihte sawina a ni;

(12) "Farmer" chu chhum lo chat lo a  khawsak ei zawnna atana thlai chinga thlawhhma la leh chutiang thar chhuakte sawina a ni a; chutiangin a huamte chu ar-va vulhte, ran vulhte, sangha khawite, khuai khawite, ran thlah thinte, hralh sum ni lo atana thlai ching te leh thlawhhma huan-lo-ram kaihhnawih hmanga ei zawnna dang thlai chin, pangpar chin, pangang khawi, lei tha siam leh thing phun thinte pawh a huam a. Hei bakah hian tribal mimal emaw chhungkua, tlangram lo neia thlawhhma zuan thin te, thing leh ramhnuai hausakna hmang leh hralh thinte a huam bawk;

(13) "Financing Bank" chu Society-in a zawm Cooperative Bank emaw sum thahnem tak hmanga Society dawmtu Bank sawina a ni a;

(14) "Financial Year" chu kumtin, April ni 1 atanga chhiar tana a kumleh March ni 31-a tawp leh sawina a ni;

(15) "General Body" chu Society-a A class member zawng zawngte a hlawma sawina a ni;

(16) "Government" chu a thukena zira state sawrkar/India sawrkar/UT-a thuneitute sawina a ni; 

(17) "Jurisdiction” chu Cooperative Society thuneihna/hmalakna huam chin sawina ani;

(18) “Liability of a member” chu member tinte bathla neih chin sawina a ni a, Society a share capital a thawh zat atanga teh a ni ang;

(19) "Member" chu mi tu pawh, Act, Rules leh Byelaw zulzuia registration a tih lai leh a hnua Society member atana lak luh te sawina a ni;

(20) "NABARD" chu NABARD Act 1981 hnuaia din National Bank for Agriculture and Rural Development sawina a ni;

(21) "Nominal Member" chu mi tu pawh, Act, Rules leh Byelaw hmanga tul bik atana Society member pangngai anga lak luh sawina a ni a, vote thlak theihna erawh a nei lo ang;

(22) "Office-bearer" chu byelaw behchhana General Body emaw Co-operative Society Board-in Cooperative Society office a dinhmun engpawh chelh tura a mi thlan chhuah te sawina a ni a, Chairman leh Vice Chairman leh a dangte pawh a huam a ni. 

(23) "Person" chu puitling (adult), kum 18 aia naupang lo sawina a ni; 

(24) "Chairman" chu Act, Rules leh Byelaw-te behchhana thlanchhuah, Society leh member-te thanlenna leh hmasawnna atan te, Committee thuchhuak a taka bawhzuina kawng leh Society-in Cooperative Act, Rules leh Byelaw-te ngai pawimawha a zawmna kawnga mawhphurtu a ni;

(25) "Professional Director" chu accounting, finance, management, banking, Information Technology, law, agriculture, cooperation, cooperative management leh Society chet velna danga thiamna bik nei a nih avanga Director ni tura ruat emaw sawm chhuah sawina a ni a, Society hmalakna kawng hrang hranga finchhuahtu leh thurawn petu sawina a ni. Society Board of Directors thlanna ah vote thlak theihna nei lo ang;

(26) "RBI" chu RBI Act 1934 hmanga din Reserve Bank of India sawina a ni;

(27) "Registrar" chu sawrkarin Cooperative Societies Act zulzuia Registrar hna thawk tura Registrar of Cooperative Societies atana a ruat sawina a ni a; mi tu pawh, Registrar pui tur leh Registrar thuneihna a zavaiin emaw a thenkhat te kengkawh tura ruat te a huam bawk;

(28) "Rule" chu Society in register-na Cooperative Act hnuaia inkaihhruaina dan siamte sawina a ni;

(29) "Seal" chu a din kum lang tel Society General Seal sawina a ni.

(30) "Society" chu Cooperative Society sawina a ni.

(31) "Sub Committee" chu eng hming pawh vuah ni se; Byelaw zulzuia Board of Director-te’n hna pawimawh leh tul bik khawih tur leh hun bituk neia an din Sub Committee sawina a ni;

(32) "Vice Chairman/Vice President" chu Act, Rules leh Byelaw zulzuia Society Chairman/President awm loh laia a aiawh tura thlan chhuah sawina a ni.




































BUNG II-NA
THIL TUM LEH HNA THAWH/RAWNGBAWLNATE

5. SOCIETY THIL TUMTE

Society thil tumte chu hetiang hi a ni ang:

(1) Agriculture leh a kaihhnawih dang hmanga thar chhuah leh a lo la chhawngtu tih hmasawn nana a hun tak leh an mamawh phuhru tura short term leh medium term credit hmanga member-te tanpui te, thlawhhma lak nana tul tractor / lirthei lei nana loan pek te, Society hmalakna huam chhunga state sawrkar phalna nei emaw a pawm financial institution atanga share capital, deposit leh borrowing sum hman dan kalphung kimchang (loan pek chhuah hum nana credit rintlakna ang chi) zawm chunga dahkham ( mortgage/security) rintlak behchhana nitin eiin mamawh leh damdawi lam inenkawlna atana loan pek; 

(2) State leh Central Sorkar Financing Bank / Agriculture & Rural Development Bank/ District Central Cooperative Bank/ State Cooperative Bank/ Financing Institutions-te phalna hmuh hnua Long term loan pek;

(3) Society hmalakna huam chhungah thiamna bik leh sum leh pai tanpuina hmanga kut hna thawktute zirtirna hmun, tui lakna, leitha, thlai chaw, thlai chi sawngbawl leh siam chhuah, hmanraw hawhna hmun, huan enkawlna hmanrua, rannung thahna hlo leh tul dangte; tin, a sengkhawm hna, a that dana zir a thliar, tih fai, fun, theh lar leh zawrh, dah that (kudam leh a dah vawhnaah), sawngbawl, a hlutna tih pun (phurh chhuah, a kawng hisap, vawn that theihna awm lirthei leh a dangte), thlawhhma lak atanga thar chhuah (leilet thlai thar, thei leh thlai rah, pangpar pangngai leh cheimawina lam chi pangpar chin leh hralh chhuah, nitin chet velna hrang hrang, sangha/kaikuang te chi khawi, ar-va khawi, khuai khawi, pangang khawi, thlai chin, beram, kel, sazupui, vawk vulh leh khawmual leh tuia agriculture kaihhnawih dang reng reng leh a sawngbawl hna), chawi lar leh tih hmasawn;

(4) Society leh a member-te thil tum tih hlawhtlin nan leh hlawkna atan tualto pawl te, sawrkar te, department-te, university-te, khawtlang leh company thawhpui tur remchang siam leh a kawng zawn;

(5) Society leh a member-te hamthatna leh lakluh ti pung thei tura hna leh sumdawnna (hmasawnna ruhrel thuam chak, khawtlang pun khawmna, damdawi in, zirna in, ei-bar chawk luh, Fair Price Shop emaw sawrkar ruahmanna, indawrna/sumdawnna atana agent neih/a sem chhuaktu emaw LPG/Petrol/Diesel/Green energy/huan emaw in chhungkhur eiin leh rinrawla neih chi/huana hna thawhna khawl, member-te thiamna ti hmasawn tura zirtirna pek leh a dangte) kawnga hmalak;

(6) Locker facility ( pawisa dahthatna) bun emaw ngaihtuahsak;

(7) Society hmalakna huam chhunga khawsak ei bar, sum leh pai, sumdawnna lama society member leh member ni lemlo te dinhmun chiang taka lakkhawm bakah chumi huam chhunga lo neih emaw a kaihhnawih eizawnna leh hmasawnna in a thlen leh chumi in a nghawng theih micheng (stakeholder) zawng zawngte dinhmun lakkhawm;

(8) Society leh a member-te’n thlawhhma leh a kaihhnawiha an hmalakna hrang hrang hmanga an sum leh pai lakluh tih pun nana khawl changkang hmanga zirtirna pek, entir leh ti hmasawn tura huang zauh;

(9) Society member zawng zawngte (a bikin thalai leh hmeichhia te), Society hruaitu leh thawktu ten Society hmalakna huam chhunga micheng dangte nena in lungrualna tha nei chunga hlawkna an tel theih nan Cooperative lungphum, a hlutna leh a hnathawh chungchangte zin khawthawn leh training hmanga pek.

10) Banking / Financial Institution te tana agent emaw Bank Business Correspondent/Business Facilitator-a tan; 

(11) Social security scheme (damlohna thil, inhlawhna thil ang chi a sawrkar puihna) hmalakna a awm chang a Member-te tana Agency a tan leh Insurance ngaihtuahsak tu a tan;

(12) Society hmalakna huam chhunga pheikhai rual taka thawhhonaa telh tura thalaite leh hmeichhiate tinzawn leh fuih phur;

(13) Zirna (sikul leh college), hriselna (damdawi in, damdawi sem chhuahna hmun, clinical laboratory, ambulance service), tourism, environment leh hmasawnna ngialnghet hrang hranga mitin huapzo rawngbawlna pek;

(14) Society hmalakna huam chhunga beneficiary (tangkaipuiten/dawngtuten) te’n Direct Benefit Transfer (DBT) kaltlanga hma an lak theih nana sawrkar scheme hrang hranga tel ve;

(15) Tul hrang hranga sawrkarin a hman atana thu lakna / data centre nih;

(16) Society hmalak huam chhunga on-line (Internet thiamna) hmang-a hna thawh ti chaktu ni tura Common Service Centre-a tan;

(17) Member-te thatpui tura Society hmalakna huam chhung leh pawnlama lei leh hralh (sumdawnna) leh a behbawm dang kalpui; 

(18) Hmun hma, In (building), kudam, sawngbawlna hmun leh hmanraw tul dangte nei tura hmalak;

(19) A chunga Society thil tum sawi lan tak ti hlawhtling tura tangkai leh kahpah deuh pawh, General Body remtihnaa society leh member-te hlawkpui tur zawnga hmalak.


6. SOCIETY HNA THAWH (RAWNGBAWLNA)

A chunga thil tum sawi lan takte hre chunga Society-in hna leh sumdawnna a khawih theih chin chu he’ngte hi a ni:

(1) Member-te thlawhhma lak leh thar chhuah puihna kawnga;

(2) Thuneitu te hnen atanga phalna lak hnu a memberte tharchhuah leh a sawngbawl zuina tur te, an mamawh dan a zira in lama an ei-in tur ngaihtuah kawnga loan remchang ngaihtuah kawngah; 

(3) Society leh member-te thar chhuah, seng khawm, sawngbawl leh hralh chhuah kawnga mamawh tur hmanraw tangkai ngaihtuah leh ruahmansak kawngah;

(4) Nitin eiin mamawh leh thil dang zawrhchhuah kawnga sumdawnna kalpui;

(5) Inhrilhhriatna buatsaih, theihna leh thiamna tipung tura beih, fair leh exhibition leh a kaihhnawih huaihawt kawngah;

(6) Society leh a member te hlawkpui tura Sawrkar department hrang hrang, Zirna In (University), thil siam chhuahna (Industry) leh pawl hrang hrang te nena Sawrkar remtihna a thawhho;
 
(7) Society hmachhawp hrang hrangte tihhlawhtlin nana sumdawnna leh sum leh pai a inpuihna ngaihtuah kawngah;













































BUNG III-NA
MEMBER NIH CHUNGCHANG

7. MEMBER NIH CHUNGCHANG:

(1) MEMBER CHI HRANGTE: State Act/Rule zulzuiin Society chuan member chi hnih emaw chi hrang hrang a nei ang.

"A"-CLASS MEMBER-TE: 'A' class member-te chu Society thil neiha chanpual nei, Byelaw-in a phut ang member-te dikna chanvo zawng zawng chhawrbawk theite an ni.

"B"-CLASS MEMBER-TE: 'B' class member-te chu Society-a a hminga member ni te an ni. Act Chapter-IV, Section 27 angin Nominal memberemaw aassociate emaw Sympathizer tih an ni bawk.

(2) 'A' CLASS MEMBER NIH THEIH DAN:

A-Class member ni thei tura tulte an hlen a nih chuan he’ng mite hi A-Class Member an ni thei ang:

a) Society-in registration a tih laia bul tantu te;

b) Mi tu pawh a hnuaia tarlan ang hlente tan:

i) Section 26 of MCS Act 2006 (as amended) hnuaia chhia leh tha hriatna thiang hmanga thutlukna siam thei chin (kum 18 chunglam, ngaihtuahna thiang nei leh eng dan mahin a khuahkhirh lai ni lo) leh
ii) Society hmalakna/thuneihna huam chhunga cheng;
ii) Society hmalakna huam chhunga thlawhhma leh a kaihhnawih hna thawhna tur Ram emaw Ran vulhna tur hmunhma nei

c) Society awmna khaw chhungah PACS a awm lo a nih chuan, Registrar remtihna in Society member ten an khaw thenawma PACS te an chhawr thei ang;

d) State Sawrkar emaw Sawrkar peng dang te

(3) 'B'-CLASS MEMBERSHIP NI THEI CHIN LEH TUL DANGTE:

a) Mi tu pawh Society sumdawnpui duh chu lak let theih tawh loh tur admission fee Rs. 50/- chawiin member naran a ni thei ang a, fee chu Society Reserve Fund-ah dah luh a ni ang.

b) Self Help Group-te/Joint Liability Group-te/Farmers Interest Group-te, ram hawha huanthlai/lo nei te, ram hawha thlai chinga ram neitute nena thar chhuah insem thin te, agricultural labourer-te, kut themthiamte leh a kaihhnawiha hma la zawng zawngte chu Society member naran atana lak luh theih an ni ang.

c) Member narante chuan eng meeting mah chhim theihna dan emaw, Society inrelbawlnaa vote thlak theihna emaw an nei lo ang, Society hlawkna sem emaw khawl atanga chanpual neite’n an dawn thin ang pawh an dawng thei lo ang. 

d) Member narante tan Society Board of Director’s thlannaah chuh ve theih a ni lo. 

e) Member naran, Society-a mimal ang emaw, surety ang emaw guarantor anga bathla nei chuan a pektlak hma chu Society member ani zui zel ang. 

f) Member naran hnenah share certificate pek a ni lo ang a, Society-ah erawh member a ni tih chian nan a signature leh address kimchang chuanna register hran vawn a ni ang.

(4) MEMBER ATANGA CHAWLH/BANTIR THEIH DAN:

A hnuaia tarlan ang tan hian member ni tura lak luh emaw, nih zui zel emaw a rem lo a, member a nihna pawh tih tawp a ni ang: 

a) Mihring awmphung pangngai pela pawi tak khawih vanga thiam loh chantir, a thiam loh channa la sut si loh;

b) Pawi dang eng pawh khawih vanga Court-in thiam loh chantira thla 3 emaw a aia tam tang tura a hrem emaw, a chhuah atanga kum 5 a la tlin loh chuan;

c) Sum leh paia tlachhia a puan a nih chuan;

d) A awmna Society emaw Cooperative Society eng pawh atanga hnawh chhuah a niha, kum 2 ala ral loh chuan; 

e) Thawhlawm emaw a ba neih hrang hrang te pektlak ala nih loh a; Board of Director ten pe tlingtla tura an hrilh hnu ni 30 a ral hnua a la pe lo fo anih chuan;

f) Rilru ngaihtuahna fim/kim lo a nihin;

g) Loan pe chi sumdawnna khawih a nih in;

h) Society dang hnathawh inang chiah nei a member a nih in;

i)  Bank/Financial Institution/Societry a leiba rul theilo a nih in;

j) Society hnathawh leh tharchhuahte ngaihthah leh hmang tangkailo mi, tin kum 3 chhung a zawna General Body Meetinga a tel loh in; 

k) Act/Rules behchhana hnawl theihna dang eng pawh a neih chuan.

(5) MEMBER NIH THEIHNA KAWNGTE:

a) Mi tu pawh Scoiety member nih duh, Byelaw in a phut anga tling bawk chuan fee chawi ngai angte chawiin dilna form a la thei ang a, dah khah ngai angte a dah khah hnuah Society Chief Executive Officer (CEO) hnenah a theh lut ang.

b) Society-a member thar la turin KYC (customer hriatchianna) chu tihmakmawh a ni a, registration pawh online-a tih theih a ni.

c) Dilna chu CEO-in Board of Director-te hmaah a pharh ang a, anni chuan dilna dawn a nih ni atanga thla ruk ral hmain thutlukna an siam ang.

d) Board of Director-te thutlukna chu an thutkhawm atanga ni 15 chhungin CEO chuan a diltu hnenah a hriattir ang a, lak a nih chuan Board of Director-te’n admission fee leh share capital bakah lehkha pawimawh dang heng nihna tih chianna (Identity)/chenna hmun(residence)/ram neih tih chianna (land holding proof) - te theh lut turin a ti ang a, chutiang a theh luh hnu chuan Society member-a lak luh a ni ang.

e) Society member te chu Society hmalakna/thuneihna in a huam chin ramri chiang tak nei khua atanga mi an ni tur a ni. 

f) Mimal, Society a A Class member ni thar tur chuan share nga (5) tal (Rs.2,500/-) leh admission fee Rs.50/- a thehlut tur ani a, admission fee hi lak let theih ani tawh loving.

g) Member a lak thar chu member dikna (right), Cooperative hlutna, a lungphum, leh a bulbal zawng zawng bakah a hna thawh dan leh hamthatna awm thei te a hrilh hre tur ani.
 
(6) MEMBER-TE SHARE NEIH DAN CHUNGCHANG:


a) Sawrkar tih loh member te chuan Society subscribed / paid-up share capital neih zat hmun ngaa thena hmun khat (1/5) bak share an nei thei lo ang.

b) Member share nei reng reng te chuan an share neihzat leh an pawisa chawi zat tih lanna share certificate an nei thei ang.

c) Share certificate reng reng chu Chairman leh Chief Executive Officer emaw Society Board of Director-te’n thuneihna an pek officer-in a sign ang. 

d) Society chuan member-ten share an neih zat leh hlutna bakah Society-a member-te tana share capital awm thei ang te tih lanna Share Register a vawng tur a ni;

e) Society chuan member-te share zat leh anmahni loan lak emaw bathla thin tur awm atanga pung insem (dividend) zat tur bithliahah thuneihna pumhluma a nei ang. Hei tihphung hi member lo ni thin tawhte leh member thite-ah pawh hman a ni ang.

f) Society chuan pung insem (dividend) hlawh chhuah chu Society inbun nghehna leh thawm chak nana hmang tura thuneihna pumhlum a nei ang. 

g) Society thawhchhuah share leitu te hnena a pek tur rate (dividend rate) chu General Body Meeting in a siam / bituk ang. A siam / bituk lo anih chuan Mizoram state Cooperative Act and Rules in a sawi anga sem tur ani ang.

(7) MEMBER-TE DIKNA CHANVO:

1.'A' Class Member.  'A' class-member zawng zawngte chuan a hnuaia dikna chanvote hi   
    an nei ang:

a) Society General Body Meeting-a tel, ngaih dan sawi theihna leh vote thlak theihna;

     b)  Annual report leh accounts copy dawn ve theihna;

c) Board of Directors thlan theihna bakah member chu dan anga a tling zova, a tlem berah kum thum chhung Society member a nih tawh bawk chuan Board of Directors thlanna a chuh ve theihna;

     d)  Society-in remchanna emaw hamthatna emaw hmasawnna ruhrel a pek chhuah 
          ang zawng zawng chhawrbawk ve theihna. 
        
        e) Board of Director-te emaw General Body-in a ruahman anga Society atanga loan 
         emaw hamthatna dang chhawrbawk theihna.

        f) Society-a mahni account bihchian theihna leh fee pek ngai ang te pek a nih hnua a 
         account copy lak theihna. Heta fee pek ngai hi Board of Directors/Managing 
         Committee te thutlukna a ni ang. 

      g) Annual report, account audited statement, Audit report, Inspection report leh 
        compliance report-te bih chian theihna.

h) General Body meeting emaw Board of Directors thu rel minute-a thu inziak copy dawn ve theihna;

       i) Society Act, Rules leh Byelaw thar ber copy dawn ve theihna.

      j) Thil chhui bing emaw special audit report copy bih chian ve theihna leh

      k) Society a vote thlak thei tur chuan member ten an tihtur chin bithliah General Body 
          in Act, Rule leh Bye law rawn chunga zawm tur a lo siam tawhte chu tha takin an 
          zawm tur a ni.

2. "B" CLASS Member-te, Member narante: Member narante chuan a hnuaia dikna chanvote hi an nei ang:

a) Society-in a bithliah anga non-farm sector loan leh non-credit facilitily-te dawn ve;
b) Member narante puala tih Non-farm loan atanga dividend hmuh zawng zawng  
     atanga incentive 10% thlenga dawn ve theihna;
b)  Society hmalakna huam chhung leh pawnah, Society leh member-te’n an that  
 tlanna tur a niha rem an ti tlang a nih chuan member naran-te’n remchanna an  
 neih Society leh member-te tana thawh.

(8) MEMBER-TE MAWHPHURHNA:

a) Society member nih diltu reng reng chuan member nihna pek a nih hmain Byelaw-in a phut ang zawng zawng chhiarin a hrethiam hmasa tih inchhalna a sign ang a, Society Byelaw, Acts leh Rules zawng zawng-in a phuar ang; 
b) Registration tihna tur application zawma member ni tawh pawhin he inchhalna hi Soceity-in registration a tih atanga thla khat chhungin a sign tur a ni.
c) A chunga sawi lan tak inchhalna hi a sign lo emaw admission fee leh a share thawh tur bituk te a pek tlak vek hma chuan tuma’n, member a nihna anga a dikna chanvote a chelek thei lo ang.

(9) MEMBER-TE LIABILITY (BATHLA) CHUNGCHANG:
Society thiah/tih tawp a nih chuan 'A' class member-te chu a huho emaw a hrangin emaw, share capital an thawh dan milin Society asset tlakchham hnawh khat tura mawhphurhna an nei ang.

(10) MEMBER NIHNA LEH SHARE CAPITAL HNUHDAWH CHUNGCHANG:
General Body thu khawmin lungrual taka thutlukna an siam hnuah chauh member nihna hnuhdawh theih a ni ang. Chutiang thutlukna awm reng reng chu hriat tlan atan General Body hmaah pharh a ni ang. Member chuan Society-a ba a neih zawng zawng pe tlaa, midang leibata a intiankamna a tlak bawk chuan a member nihna a hnukdawk thei ang; chutih rualin member chuan Board of Director-te hnenah thla thum chhungin, ziaka dilna, inhnuhdawh a duh nachhan sawi fiahin a hriattir ang. A inhnuhdawh/member nihna a tawp tak avang erawh chuan member a nihna anga Society-a a mawhphurhna (sum emaw bathla dang) zawng zawng lakah a fihlim ta tihna a ni lo thung;

(11) MEMBER BAN/HNAWHCHHUAH CHUNGCHANG:
Society member chu a hnuaia tarlante anga a chet chuan General Body-a 50% aia tlem lo kal khawm hmun thuma thena hmun hnihin inlungruala thutlukna an siam hmang leh vote hmanga hnawhchhuah theih a ni ang

a) Society thatna tur ti bahlah thei zawnga a chet chuan emaw
b) Member a nih zui zel chu Society inrelbawlnain a chhiatpui emaw a pawi phah dawn a nih chuan; 
Chutih rualin member chu insawi fiahna hun tha pe loa hnawhchhuah loh tur a ni ang a.

(12) MEMBER-IN AIAWH/RO KHAWM TURA RUAT A NEIH CHUNGCHANG:
Member chuan zan khat mitchhin a tawh thulhah, Society-in share emaw hamthatna a pek tur dawng turin mi a ruat thei ang.
































BUNG IV-NA
SUMLU LEH FUND CHUNGCHANG

8. FUND LEH SUMHNAR CHUNGCHANG:

Society sumhnar tlangpui chu a hnuaia mi ang hi a ni ang:

1. Admission fee/ Membership enrolment fee
2. Share Capital
3. Borrowings
4. Deposit
5. Reserve leh Surplus
6. Grants leh subsidies
7. Thawhlawm
8. Sumdawnna atanga pawisa hmuh

(i) ADMISSION FEE: Society chuan A class leh B class member-te hnen atangin admission fee Rs. 50 a la ang a, admission fee hi lak let leh theih a ni tawh lo.

(ii) SHARE CAPITAL:

a) Society-a share capital thawh theih zat (authorise share capital) chu a tul hunah General Body-in a bituk thin ang.
b) Share-tin chu Rs. 500/- hu a ni ang a, share pumpui hlutna chu member-te pek a nihin lumpsum-a pek a ni ang.
c) Share capital-a dividend awm member-te’n an neih chu Act-in a tam lam a bithliah angin General Body rawtna anga pek chhuah an ni ang. 
d) Member chuan Society member a nihna atanga a inhnuhdawh chauhin a share capital a hnukdawk thei ang. Zan khat mitchhin a tawh chuan, member in Society a bathla a neih ang ang te chingfel hmasa in a share capital chu a nominee hnenah pek tur a ni a, chutih rualin a nominee-in member nih ve a dil chuan hemi chungchanga Board of Director-te’n ruahmana an siam zulzuiin nominee share capital account-ah dah tur a ni ang.
e) Loan nena in kaihhnawih share atana dividend pek theih sang ber chuan khami kuma scheduled bank rate of interest aia sang lo tur a ni ang a, dividend chu share-ah belh tur a ni.

(iii) THIL PUK LEH PUK THEIH SANG BER CHUNGCHANGA SOCIETY THUNEIHNA CHIN:
Society chuan a share neihna Bank atang chauh in a sum mamawh te a puk thei ang a, Bank dang atanga a sum mamawh a puk duh anih chuan a share neihna atangin rem tihna ( No Objection Certificate ) a la hmasa tur ani. Tin, a sum puk theih sang ber chuan englai mahin paid up share capital leh reserve fund tlingkhawm let 25 atanga a hloh tlingkhawm paihchhuah a pel tur a ni lo.



(iv) DEPOSITS:
Society chuan member-te hnen atang chauhin deposit a dawng thei ang a, deposit interest rate chu Board of Director ten an fixed ang. Deposit rule leh scheme dang te chu society hian Board of Director remtihna in a siam thei ang.

(v) LOANS LEH ADVANCES
Loan hi Board of Director te remtihna in member te hnenah pek theih a ni. Loan dilna chu Board of Director te hmaah chhawp tur a ni a, an remtihpui ngei tur a ani. Society chuan loan hrang hrang, interest lak zat tur, dahkham (security) leh bithliah ngai dang zawng zawng atan loan policy hran an siama anga, Board of Director ten an pawmpui ngei tur a ani. Dilna hnawl a awm chuan a diltu hnenah hriattit tur ani a, hnawl anih chhan te General Body ah hriattir bawk tur ani.

(vi) RESERVE LEH SURPLUS:

Society hian kum tin net profit atangin 25% (emaw Act-in a bithliah angin) chu Reserves leh Surplus fund ah a dah ang a. He Reserve Fund hi Society ta pumhlum niin member malin share an nei lo ang. Amaherawhchu Society hian 25% reserve fund chu General Body pawmpuina in sumdawnna atan an hmang thei anga, a ai tam a hmang duh anih chuan Registrar phalna a la hmasa tur ani.
 
(vii) GRANTS AND SUBSIDIES
Society chuan sawrkar leh agency dangte atangin grant leh subsidy-te a dawng thei ang.

(viii) DONATION
Society chuan tul bik atan member-te/sawrkar leh agency dang atangin thawhlawm a dawng thei ang.

































BUNG V-NA
SOCIETY  INRELBAWLNA

9. GENERAL BODY

(1) Society thuneihna tawp chu General Body-ah a awm ang. Society General Body-ah chuan hetiang hi an awm ang:

a) Society-a 'A' class member-te/shareholder-te zawng zawng
b) State sawrkarin a ruatte,

(2) Byelaw-te kalh/khawih buai loin General Body chuan a hnuaia thuneihna leh mawhphurhnate hi a nei ang: 

a) Act, Rules leh Byelaw bakah RTegistrar in kalphung a duan hmanga Board of Director-te thlan chhuah leh thiah;
b) Board-ina a buatsaih leh pharh Society Annual Report ngaihtuah;
c) Audit report thar ber leh chuta bawhzuina awm leh accounts audited statement ngaihtuah.
d) Annual budget pawm;
e) Act leh Byelaw-te behchhana siam Inspection leh Enquiry report awm ang ang te ngaihtuah.
f) Director-te leh an chhung leh khatte hnena loan leh advance dang pek leh rul tha lo an awm a nih chuan thin chhuah dan ngaihtuah;
g) Hlep pumpui a tul anga semzai /siamrem; 
h) A bika reserve leh fund tul dang siam bakah fund dang siamrem a nih dan en nawn;
i) A tul a nih chuan Byelaw-te siam that;
j) Member hnawh chhuah ngai an awm anih chuan hnawhchhuah;
k) Hmachhawp daih rei zawk ruahmanna leh kumkhat ruahmanna siam te pawm; 
l) General Body Meeting Chairman remtihna a tul dang eng pawh rela ngaihtuah.

(3) Thurel ngaihtuah turin General Body a member te chu a tul ang zelin an thukhawm thin ang a, chutiang thutkhawm chu General Body Meeting tih hming vuah a ni ang a, chi thum a awm ang :
a) Annual General Body Meeting 

i) Annual general body meeting - financial year tawp atanga thla ruk (3) chhunga neih tur a ni ang.

b) Special General Body Meeting 

i) Tul bik a awma, remchang bawka a ngaih chuan Board chuan eng hunah pawh Special General Body meeting a ko thei ang.

c) Requisitioned General Body Meeting

i) A-Class Member zawng zawng hmun lia thena hmun khat talin ngenna requisition / ngenna an sign atanga ni 30 chhungin Requisitioned General Body Meeting chu Board-in a ko ang. 

ii) Requisition / ngenna sawi tak hi Chief Executive Officer hnena thlen tur a ni a, 
                  meeting tul chhan leh thurel ngai awmte sawi lan tel tur a ni.

iii) Requisition / ngenna dawn hnua a hun awmah pawh Board-in General Body   Meeting a ko lo a nih chuan signature petute chuan Registrar an hrilh ang a, ani chuan tha leh awma a ngaih chuan General Body Meeting a ko emaw, ko turin mi dang thuneihna a pe ang.

(4) General Body Meeying hi kum khatah vawi khat neih tur a ni a, Board kaihhruaina hnuaiah General Body Meeting chu Society Board emaw Chief Executive Officer-in a ko thei ang.

(5) General Body Meeting kohna chu a ni, a hun, a hmun leh thurel tur te chiang taka sawi langin ni 15 tal la awmah member zawng zawngte hriattir tur a ni. General Body Meeting kohna hi a hnuaia khawi emaw ber ang hian pek chhuah theih a ni ang:

a) Society office emaw Society hmalakna huam chhung hmun remchang laiah a    copy tarin, 
b) notice bu sem chhuaka member-te sign-tirin;
c) post hmangin;
d) digital; email, whatsapp leha dangte hmangin;
e) Society hmalakna huam chhunga dar vaw riin.

(6) General Body Meeting quorum chu member pumpui zat hmun lia thena hmun khat (4/1) emaw mi 500, a tlem zawk zawk; emaw, Act leh Rules-ina bithliah zat ang a ni tur ani. Requisition ni lo General Body Meeting tan huna darkar khat a liam hnu pawha quorum an tlin loh chuan meeting chu hun danga neih atana tih tawp tur a ni a, member-te kohna hran siam that leh tur a ni. Chumi General Body Meeting-a thu ngaihtuah tur quorum chu member zawng zawng Atanga sawma pakhat (10/1) emaw mi 100, a tlem zawk zawk hmanga kalpui tawh tur a ni.

(7) Member-te requisition/ngenna hmanga meeting koh anih a, quorum (meeting nei thei tura member ngai zat) an tlin loh chuan chu general body meeting chu thulhhlen tur ani anga, a hrana koh ani tawh loving.
  
(8) General Body meeting chu President emaw, a awm loh chuan Vice President-in a kaihruai ang a. An pahniha an awm loh ve ve chuan member kalte’n meeting kaihruai tur Chairman an thlang chhuak ang. 

(9) General Body member-tin chuan vote khat theuh an nei ang. General Body-ah chuan mi dang aiawha vote thlak phal a ni lo ang. Zawhna awm zawng zawng chu member kal tam berte duh dan anga vote hmanga lak tur a ni a. Vote inzat chiah a awm chuan General Body Chairman / Meeting Chairman in vote dang thlak leh theihna a nei ang.

(10) General Body Meeting-a thu rel emaw thutlukna siam zawng zawng chu minute bua chhinchhiah tur a ni a, meeting President leh Society CEO-te’n an sign hnan ang.

10. BOARD OF DIRECTOR

(1) Society inrelbawlna enkawltu tur Board of Director-te an awm ang a, Society member-te’n an zinga mi thlang chhuakin emaw State-a Cooperative Society Act leh Rules in a sawi anga din tur a ni. Board of Director-ah hian a tlem berah mi 11, a tam berah mi 21 an awm ang.

(2) A hnuaia sawi lan ang tumah hi Society Board of Director member atan thlan chhuah theih a ni lo ang:

(a) Kum 21 hnuailam a nih in;
(b) Society emaw Financing Bank/Institution emaw sawrkara hlawh neia thawk emaw tualchhung pawla thawk a ni in emaw;
(c) Vertherna emaw thil pawi tak khawih avanga thiam loh chantir a ni emaw; 
(d) Sum leh paia tlachhia emaw puan tura hma lak a nihin; emaw;
(e) Rilru kim lo a nih in emaw;
(f) Society-a bathla nei a ni in emaw;
(g) Society hnuaia hlawkna nei (office of profit) a ni emaw; 
(h) Share-a la pe kimlo emaw; 
(i) A bathla neih theih sang ber pela Society-a ba a neihin; emaw 
(j) Inthlan hun hma a kum thum tal voting member anih loh in emaw;
(k) Inthlan hma chiah kuma Society General Body meeting a thulhsan in emaw;
(l) Eng hunah pawh member anga vote thlak theihna emaw Byelaw-te’n an sawi anga member nih zui theihna a hlohin emaw; 
(m) Act, Rules leh Byelaw-te’n an sawi lan anga Director nih mek emaw ni zui zel tura tlin lohna dang eng pawh a neihin.

(3) Act-in a phut angin Board member-ah hian Scheduled Caste-te/ Scheduled Tribe-te/hmeichhia leh kuthnathawktu rethei leh harsate aiawh an tel kim tur a ni a, Board-ah hian hmeichhe pahnih leh Scheduled Caste emaw Scheduled Tribe member pakhatte tan hmun khek/zuah a ni ang.

(4) Board of Director-te office chelh hun chhung hi inthlan ni atanga kum nga chhung a ni ang. 

(5) Term khat (kum 5) a ral hmain Board chuan Act leh Rule-te behchhanin inthlanna neih a nih nan a tul ang an buaipui ang.

(6) Board of Director-te meeting kohna notice chhuah a nih dawnin ni 7 tal a tla ngei tur a ni. 

(7) Society chuan Act leh Rule zul zuiin Board of Director-te thlan chhuahna a kalpui ang. 

(8) Society inenkawlna leh inrelbawlna vil / enpui turin Board chu thla thum chhungin vawi khat tal an thu khawm tur a ni.

(9) Board meeting hi Board member tam zawkte requisition hmangin, chu requisition hmuh a nih a\anga ni sarih chhunga koh theih a ni ang. Requisition chu Chief Executive Officer hnenah theh lutin meeting neih a \ul chhan leh thu rel tur \ulte tih lan tur a ni.
 
(10) Board member tam zawkin meeting koh tul an tih chuan a tul chhan leh agenda tur nen CEO hnenah ngenna an thehlut anga, chu board meeting chu ni 7 chhunga koh tur ani ang. 

(11) Board of Director-te hian Board thurawn petu leh kaihruaitu atan Agriculture leh a kaihhnawih, Food Technology, Banking, Cooperation, Management, Legal, Information Technology leh a dangtea thiamna bik nei Professional Director pahnih thlenga lak luh/co-opt turin thutlukna an siam thei ang. Professional Director-te chu Board member niin Act-in a sawi zat Director chhiarnaah erawh telh loh tur a ni. Professional Director-te hian vote thlak theihna an nei lo ang. 

(12) Act leh Rule-te’n ban theihna an sawi bakah Board member chu a hnuaia sawi lante ang khu a nih chuan ban emaw office atanga chawlhtir a ni ang;

a) Society-a share-holder a nihna a tawp, emaw;
b) Sumleh pai lama a tlakchhiat thu puan a dil emaw tlachhiaa puan a nihin, emaw;
c) Vertherna emaw thil pawi tak khawih avanga thiam loh chantir a nihin, emaw; 
d) Society hnuaiah hlawkna engpawh a dawng anih chuan;
e) A bang a, a banna Board-in a pawm chuan, emaw;
f) Board phalna tel loa a zawna Board of Directors meeting-a vawi thum a tel loh chuan; emaw
g) Society-a bathla a neih rul tla loa a awm chuan, emaw;
h) Society emaw Financing Bank emaw sawrkar emaw tualchhung pawl, corporate body hrim hrim a hlawh neia chhawr a nih chuan, emaw; 
i) Share-a a share ala pektlak loh in emaw;
j) A bathla neih theih sang ber aia tam Society-a ba a neihin; emaw 
k) Society hmalakna ang thoa hma la ve mimal sumdawnna emaw chutiang hna dang eng pawha chiang tak emaw a kaihhnawiha inhnamhnawihna nei anih chuan; emaw
l) Cooperative Act leh Rules hnuaia pawi a khawih vanga hrem a nih chuan; emaw 
m) Act/Rules/Byelaws hnuaia member a nihna anga a vote thlak theihna a hlohin; emaw
n) A hma kum hnih chhunga ama awm mekna Society emaw eng Society dang atang pawha hnawh chhuah tawk a nih chuan.

(13) Board phalna tel loa Board Director (Chairman/Vice-Chairman) chu a zawna Board meeting-a vawi thum a kal lo a nih chuan Board member a nihna a tawp ang. Chutiang a awm chuan amah member chu hriattir niin Board meeting leh hmasa berah Chief Executive Officer chuan member chhanna dawn nen a report ang. Chutih rualin chutiang member chuan ziaka lak luh leh a dilna dawn a nih chuan Board chuan a la lut leh thei ang a, chutih rualin Director term chhungin vawi khat aia tam lak luh a ni lo thung ang. Chairman emaw Vice Chairman-in chutianga Board-a a seat a hloha, meeting leh hmasa bera Board-in a la lut leh lo a nih chuan, a case a zirin Chairman emaw Vice Chairman a nihna a tawp ang a, chu bakah Director a nihna pawh tawpin a hmun ruak hnawh khat turin Board-in hma a la ang.

(14) Board Director chu Act anga chhui chian a niha Registrar-in a certify- bawk a, a hnuaia tarlante anga a awm a nih chuan office luah emaw inthlan chuh leh theihna emaw Board Director co-option a nihna emaw a tawp ang:

a) Society-a a nihna chelh emaw Society thil neih, mimal hlawkna atana hmang suala thiam loh chantir a nih chuan;

b) Society service dan leh inkaihhruaina hman mek kalha Society eng post-ah pawh appointment siamnaa mawhphurtu a nih chuan;

c) Hre reng chung emaw duh reng vanga loan diklo/la tu chianglo pek chhuahna a mawhphurtu a nih chuan.

(15) Board member-te chuan Chairman leh Vice Chairman tur, anmahni zinga mi an thlang chhuak ang.

(16) Board Meeting chu engtik hunah pawh society thatna/hmasawnna turin a tul ang zelin neih theih a ni ang. Board meeting quorum chu a tlem berah Board member pumpui hmun thuma thena hmun khat (3/1) emaw panga (5), a tam zawk zawk a ni ang. President emaw Vice President emaw, an awm lo a nih chuan meeting-a kalte’n an thlan chhuah member-in Board Meeting chu a kaihruai ang. Byelaw-in a tarlang anih loh chuan chuan Board meeting thurel zawng zawng chu a tam ber vote hmanga tih tluk tur a ni a. Member-tinin vote khat theuh an nei ang. Vote intluk a awm chuan Chairman-in vote dang thlak leh theihna a nei ang.

(17) Board chuan Society-in General Body meeting emaw Byelaw-te hmanga General Body khawih tur bik atana dan emaw khuahkhirhna emaw a dah tih loh chu General Body kaihhruaina leh thununna hnuaiah Society thuneihna leh mawhphurhna zawng zawng  a lek kawh ang a, a bikin Board of Director-te chuan a hnuaia thuneihna leh mawhphurhnate hi an nei ang: 

i) An chet velna zawng zawnga Act/ Rules/ Byelaw-te hnuaia thil tih;
ii) Sum hmuh leh hman chhuahna bakah Society bungraw lei leh hralh chhuahna zawng zawnga dik leh felfai taka account vawn;
iii) Society asset (thil neih) leh liability (bathla) zawng zawng account felfai taka vawn. 
iv) Annual General Body Meeting a thehluh tur Society hna thawh dan annual report siam, annual statement of accounts, profit leh loss account leh Balance Sheet te siam; 
v) Audit nana tul statement of accounts siama, a ken tel voucher leh lehkha tul dangte nena Auditor-te hmaa pharh tur buatsaih;
vi) Accounts leh sanction contingent expenditure-te (office in relbawlna) en dik leh register ruahman bik te tha taka vawn a ni tih en dik; 
vii) Registrar leh Financing Bank Inspection Report ngaihtuaha a tul anga hmalak bakah thuneitute hnenah a bawhzuina (compliance) report theh luh ngei a ni tih enpui;
viii) Member thar la luta share pek; 
ix) Byelaw zulzuia General Body Meeting ko tura Chief Executive Officer thurawn pek;
x) He’ng Byelaw /Rule /Act zulzuia Society sum puk theih sang ber bithliah;
xi) Registrar-in a bithliah sa pel loa member-tinte tana credit limit awm thei sang ber bithliah;
xii) General Body-in khuahkhirh chin a neih ang ang hnuaia loan contract siam;
xiii) General Body-in dan hrang hrang a siam hnuaia member-te tana loan pek chhuak leh member-te atanga a hun taka loan leh a pung awm hmuh let a nih theih nana hmalak;
xiv) General Body-in dan hrang hrang a siam hnuaia deposit-te dawn leh a rulh leh theihna kawnga remchang siam;
xv) Agriculture kaihhnawih, thlai chi, lei tha, in lama mamawh leh agriculture atanga thar chhuah kaihhnawih tul dang lei leh hralh chhuah a nih dan tur ngaihtuaha, member-te thar chhuah zawrh, hralh chhuah leh vawn thatna tur ruahmanna siamsak;
xvi) Pek chhuah a nih ang ngeiin loan-te hman an ni tih en zui;
xvii) Books and Accounts te inspection leh audit buaipui tura thuneihna pek mi tu pawh puihbawm;
xviii) Society hna thawh leh mawhphurhna hlen kawnga hna chi hrang hrang thawk tur employee-te din leh ruat. Officer-te leh hna thawk dangte qualification leh hna thawh dan chungchang chu Board of Director-te pawm tlan Society Human Resources Policy emaw Service Rules zulzuia ngaihtuah a ni ang.
xix) Mithiam/consultant-te rawih.
xx) Byelaw hnuaia Loan Policy, Deposit Policy, Staff Service Rules leh a dangte mila Society hna thawh dan kaihruai tura dan tesep (subsidiary rules) siam;
xxi) Registrar-in a siam leh a tul anga siam that thin Service Rules zulzuia hna thawkte laka hremna lekkawh. Chutiang hremna vanga employee lungawi lo chuan hriattir a nih atanga ni 20 chhungin Registrar emaw Assistant Registrar aia hniam lo officer emaw, an aiawh tura an ruatte hnena ngaihtuah tha tura ngenna (appeal) a thehlut thei ang, chuta thutlukna chu Society leh employee tan inphuarna leh a tawpna a ni ang.
xxii) Registrar-in a duan thin zulzuia an security theh lut tura employee-te tih leh security deeds him taka kawl a nih dan enpui leh ruahmanna siam;
xxiii) Society inrelbawlna kaihhnawiha Society emaw, Board emaw, officer emaw Society-a thawk tu pawhin emaw, laka legal proceeding lak, kalpui, ven, huamtir, arbitration pek emaw ti tawp tura Society member tu pawh emaw, officer emaw, Society-a thawk mi tu pawh hnena thuneihna pek.
xxiv) Society aiawh/hminga Cooperative society dangtea share neih;
xxv) Society lehkhabu, record, sum leh pai, hmanrua leh bungruate him taka vawn anih nana hmalak leh chutiang tura Society hna thawkte mawhphurhna bik pek;
xxvi) In hmantawmna atana tih (custom hiring) farm machinery leh a dangte member ten an hman theihna tur Dan tesep duan;
xxvii) Board member-te banna chungchang ngaihtuaha, banna pawm a nih chuan Act, Rules leh Byelaws hnuaiah term la tawp hmaa inthlanna hmanga hmun ruak hnawh khah dan tur ngaihtuah;
xxviii) Act leh Rules ruahman anga Society fund chuangliam peipun;
xxix) Society hminga property lei, hralh, hawh emaw, a nih loh chuan neih emaw thehthang;
xxx) Pawl danga Society aiawhtu turte ruat;
xxxi) Society General Body-in a thutlukna leh ti tura a tih anga Society inrelbawlna kalpui.

(18) Board of Director-te chuan Society hna thawh dan leh mamawhna a zirin sub-committee hrang hrang heng - Village Committee, Finance and Audit Committee, Recruitment/ Selection/ Appointment Committee, Youth/ Women Committee, Business/ Trade Promotion and Entrepreneurship/Industrialization Committee, Sustainable/ Community Development Committee leh a dangte a din thei ang a, an hna thawh dan tur leh thuneihna pawh a ti chiang thei ang. Committee member-te pek tur fee leh allowance pawh Board in a bithliah thei ang. Sub-committee thu rel leh thutluka zawng zawng chu rawtna anga ngaih tur a ni a, Board of Director-te meeting-in a pawm hnuah chauh chet chhuahpui tur a ni.

(19) Society inrelbawlna kalpui danah, Board of Director-te chuan fimkhur leh taima takin an kalpui ang a, Act Rules/Byelaws dan kalh leh Society thil tum kalh avanga hloh awm zawng zawngah mawh an phur ang.

(20) Board of Director-te meeting-a thu rel zawng zawng chu minute bu-ah ziaka vawn that vek tur a ni a, meeting President, Board member kalte leh CEO-te’n Act/ Rules/ Byelaws hnuaia hun bithliah chhungin an sign hnan ang.

(21) Board hna chu a hming emaw tlawmngaia thawh tur a ni ang. Director-te chu Board-in a bithliah zat lawmman, Society General Body leh Registrar in a pawmpui hnuah sitting fee, DA emaw T.A, Rs. …………… (…………………………………………) aia tam lo pek thin an ni ang.

11. PRESIDENT LEH A THUNEIHNA:

(1) Chairman chu Board of Directors member zing atanga thlan chhuah tur a ni.

[bookmark: _Hlk153069520](2) Chairman chuan Board aiawhin Society inenkawlna, sumdawnna leh chet velna zawng zawng thununin a enpui ang;
 
(3) Chairman chuan Board-in a pek thuneihna a hmang thei ang a, Board remtihna emaw tul bikah emaw chuan, a thuneihna leh mawhphurhna eng pawh Vice Chairman a hlan chhawng ang. Vice Chairman a awm lo a nih chuan hun bituk neiin Director tu ber hnenah emaw a pe ang a, a hnuk kir leh thei bawk ang. 

(4) Chairman chuan Act/Rules/ Byelaw-te hmangin Society inrelbawlna kalpui a ni ngei tih a hriat theih nan Society record eng pawh, emaw CEO atanga report eng pawh a duh hunah a lam thei ang.

(5) Chairman chu Board meeting thutlukna emaw thupek chhuah kalh zawngin a che tur a ni lo;

[bookmark: _Hlk153070574](6) Chairman chuan General Body leh Board of Director-te meeting a kaihruai ang a, vote inzat a awm chauhin a vote a thlak thei ang.

12. CHIEF EXECUTIVE OFFICER – TIH TUR LEH MAWHPHURHNATE:

(1) Eng hming dang pawh pu se, Chief Executive Officer chu Act/Rules/Byelaw-te hnuaia Society nitin inrelbawlna leh enkawltu ni turin Board of Director-te’n an ruat ang. Chief Executive Officer chu Board of Director-in Society Staff Service Rules-a an rel ang zirna lama thiamna, tawnhriat leh training zawng zawng nei a ni tur a ni.

(2) Chief Executive Officer chuan a hnuaia tih tur leh mawhphurhnate hi a hlen tur a ni:
a) Board remruatna anga General Body leh Board of Director-te meeting a hun taka koh;
b) Board leh General Body meeting zawng zawngah tela, chutiang huna mamawh lehkha leh document zawng zawng phawrha, minute-a Chairman nena signature pek.
c) Thurel zawng zawng minute bua ziah luha meeting thu leh hla kim taka chhinchhiah;
d) Society aiawha pawisa lut leh chhuak zawng zawng kutkena, Board remruatna anga receipt pek chhuah; 
e) Rules mila account bu leh register zawng zawng vawn that;
f) Board remruatna hnuaia Bank Account enkawl;
g) Loans leh advances chungchanga ba thinna (statement of demand) leh hmuh let hmabak (collection balance) siam;
h) Society sum chet velna atana receipt, voucher leh a tul dangte siam;
i) Society aiawha member-te hnena hriat tur tul hrilhhriat;
j) Society staff-te thunun leh enkawl;
k) Byelaw-te zulzuia Chairman nena cheque leh document-te sign;
l) Board-in phal zat a bituk anga Society tana sum leh pai hman;
m) Board remruatna ang zela chet vel;
n) Head Office leh Branch dang tea sumfai awmte double lock system hmanga him taka dah a ni tih enpui;
o) A enkawlna hnuaia awm emaw Board of Director-te’n an ruat officer dangte enkawlna hnuaia awm sumdawnna bungraw khawih chet theih, hmanrua leh thar/siam chhuahte record vawn;
p) Society tan, Board remtihnaa eng inremna pawh ziah/siam;
q) Loan latute nena dahkham (equitable mortgage) siama, loan rulhtlak hnu a pek chhuah;
r) Board remruatna ang zela eng hna pawh thawh;
s) Nitin inrelbawlna kalpui.





























BUNG VI-NA
CHHUNGLAM INRELBAWLNA

13. LEHKHABU, ACCOUNT LEH REGISTER-TE ENKAWL CHUNGCHANG

(1) Society chuan a hnuaia register leh lehkha (bu)-te hi a vawng ang:

A) Financial statement kaihhnawih lehkha
a) Cash book 
b) Bank book
c) Day book
d) General ledger (balance-sheet leh income-statement transaction vawnna)
e) Subsidiary ledger
f) Share capital ledger
g) Deposit ledger - Saving Fixed Deposits. Recurring Deposits, Reinvestment Deposits Bank,
h) Borrowing ledger- Short Term, Medium Term 
i) Member loan ledger - Short Term, Medium Term (Agriculture and Non-farm)
j) Sundry creditor ledger 
k) Furniture, fixture and office equipment register
l) Land and building register
m) Depreciation chart register
n) Stock register
o) Purchase register
p) Sales register
q) Safe deposit locker operation register
r) Gold loan ledger
s) Sundry Debtors ledger 
t) Suspense asset ledger
u) Suspense liability ledger
v) Dividend register

B) Financial Statement kaihhnawih ni lo lehkha: 

a) Society Byelaw copy
b) State Act leh Rules, amendment awm thar apiang telna nen
c) Society-in a khawih sumdawnna dan leh Dan (regulation) dang copy-te 
d) Membership register
e) Financial year khar a nih atanga ni 30 chhunga siam, vote thlak theihna nei member zawng zawngte hming chuanna list / register thar ber vawn 
f) Society-in member tin te hamthatna hrang hranga a pek dan lan na Register 
g) Minute bu	
h) Account hawnna leh kharna register
i) Term deposit hmin huna bathla lanna register 
j) Thlatina interest pek dan lanna register
k) Insurance policy leh a chhunzawmna (renewal) register
l) Gold stock register
m) Bathla hriat/pawmpuina register 
n) Balancing register
o) Vawn loh (In-operative) deposit account register
p) Sum puk (borrowing) due date register
q) Peipun (investment) leh a hmin hun (maturity) lanna register
r) Loan dahkham bungraw register
s) Dan hnuaia mi khinna register 
t) DCB register
u) Rulh tlak lo (NPA) register
v) Audit report, inquiry report emaw inspection report leh chu’ng atanga bawhzuina awmte copy-te
w) Member-te Ram neih dan register
x) Staff attendance register
y) Staff service rules

(2) Society lehkha (bu), record leh register-te chu Chief Executive Officer (CEO) in a kawl him ang a, CEO awm loh chuan Board phalnain officer dangin an kawl ang.

(3) Board chuana hnuaia tarlan chanvo te kengkawh tur hian society officer a ruat ang:

a) Accounts bu vawng tur;
b) Cash and stores enkawl tur;
c) Lehkhabu leh register dangte vawngtu tur; leh
d) Hmuh tur (returns) leh financial statement siam; 
Belhna : Accounts vawng tura ruat chuan sum a enkawl lo thung ang.

(4) Society office hna thawh hun chhung chuan Board of Director member tu tan pawh lehkha, account leh record dang eng pawh a tul dana en theih tura dah a ni ang;

(5) State Act leh Rule te, Byelaw te, general body meeting minute bu te, Audit report leh a bawhzuina te, Inquiry emaw Inspection leh voter list copy-te chu Board of Director-te’n an bituk zat fee chawiin member tu tan pawh office hun chhunga en leh hman theih a ni ang;

(6) Cooperative Societies Act/Rules hnuaia thu neitu in kaihhruaina a pek angin Society chuan accounts leh accounts kaihhnawih thil zawng zawng a vawng ang.

(7) Thuneituin a mamawh dan a zirin Society chuan returns leh statement siamin a theh lut thin ang.

(8) Society chuan NABARD design, PACS Project computerization kaltlanga hman mek ang Common Accounting System a hmang ang;

14. SOCIETY  AUDIT CHUNGCHANG

(1) Society chu State sawrkar/Department-in Auditor atana a ruatin kumtin a audit ang.

(2) Society chuan audit felfai taka neih anih theih nan pawisa kum a tawp atang ni 30 chhungin heng - statement of account, Profit & Loss Account leh Balance sheet te siamin, Society Chairman leh Chief Executive Officer-te’n an sign hnan hnuah Auditor emaw Audit firm hnenah a tul angin a theh lut ang. Auditor chuan audit hna chu pawisa kum a tawp atanga thla ruk chhungin a zo ang a, audit report siamthat ngai a awm chuan chu audit report a chhuah atanga thla thum chhungin Registrar hnena theh lut leh tur a ni.

(3) Board of Director-ten emaw Registrar chuan Society sum che vel emaw sumdawnna len leh tet dan a zirin Special Auditor/Internal Auditor an ruat thei ang. Internal Auditor chu staff zinga mi emaw Society fund leh account leh regular taka chhunglam inrelbawlna enkawl tur pawnlam mi rawih a ni ang.

(4) Thuneihna neituin a tul anga a bituk thin angin Society chuan audit fee a a chawi thin ang.























BUNG VII-NA
SOCIETY RUANGAM THLAK DANGLAM CHUNGCHANG

15. LIABILITY (Bathla) TIH DANGLAM, ASSETS (Thil neih) LEH LIABILITY SIKSAWI, THEN SAWM, CHHUNFIN:

(1) Society chuan General Body thurel hmangin he’ng te hi a ti thei ang:

a) A ruangam tih danglam emaw bathla (liability) a neih dan chen siam tha tura Byelaw chungchang ngaihtuah. 
b) An General Body-in thurel hmanga rem a lo ti a nih chuan Cooperative Society dang eng pawh hnena thil neih (assets) leh bathla (liability), a zavai emaw a then a zar; hlan chhawng tura rel; 
c) Coperative society pahnih emaw a aia tam a inthen/phel.
d) A anpui Cooperative Society dang nena in chhunfin/zawm.

(2) Society pahnih emaw a aia tam eng pawhin, an general body-te ve ve resolution hmangin, in chhunfin a Society thar indin an rel thei ang.

(3) Member hnawhchhuah tih loh Society thurel dang zawng zawng chu General Body Meeting-a member kal 2/3-te’n vote hmangin an pass ang a, chutiang thurel -ah chuan a chungchang-a zirin bathla, inhlan chhawn, inthensawm leh inchhunfin dan kimchang zawng zawng a lang tur a ni.

(4) Hriattirna chu Society chuan ziakin, thurel copy nen member zawng zawngte leh a pawl zawm (federation) zawng zawng bakah an lei batna (creditor) te hnenah an pawmpui turin a pe ang. A kalh zawngin byelaw emaw contract awm mahse member, federation, emaw lei batna (creditor), Society thurel pawmpui lo chuan notice a hmuh atanga thla khat chhungin, a chungchang-a zirin an share, deposit, loan emaw a thil tih (service)-te hnuhdawh theihna an nei ang.

(5) Member emaw, federation emaw lei batna (creditor) tu pawh, Act hnuaiah hun bithliah chhunga hma an la lo a nih chuan resolution pawm anga ngaih a ni ang.

(6) Society thu thukna chu a hnuaia tarlan ang a thlen hma chuan lekkawh theih a ni lo ang;

a) 	(i) Member-te, federation-te leh lei batna (creditor)-te’n Act leh Rules hnuaiah thurel an pawm emaw pawm anga ngaih an nih chauh in, emaw;
(ii) Act leh Rules-a duhthlan theihna awma hun bithliah chhunga duh thlanna hmang member-te, federation-te leh creditor-te thil phut tih hlawhtlin pumhlum a ni emaw a pawmawm a nih chauh in;

b) 	(i) Bathla (liability) thlak danglam a nih chuan, a kaihhnawih Society Byelaw-te siam that a register-a ziah luh emaw ziah luh mek tawh anga ngaih a nihin; emaw 
(ii) Then sawm emaw inchhunfinnaah, Registrar, Cooperative Societies in Society emaw Society-te registration certificate a pek chhuah hunah.

(7) Society thurel pass chu hman theih a nih hunah, a dawngtu hnena bungrua (asset) leh bathla (liability)-te hlana thuamtu tling a ni ang.

(8) A hnuaia sawi lan angte a thleng a nih chuan Society registration cancel a ni ang a, Society chu thiah anga ngaih niin a tawp ang: 

a) Society bungrua (asset) leh bathla (liability) zawng zawng Society dang hnena hlan chhawn a nih chuan; emaw
b) Society chu Society pahnih emaw a aia tama then darh a nihin.

(9) Society thar din tura Society pahnih emaw a aia tam an inchhunfin chuan, inchhunfin tate registration chu cancel a ni ang a, thiah anga ngaih niin an tawp ang.

16. PAWL TENAU ZAWK CHHAWMDAWL CHUNGCHANG:

(1) Society chuan General Body Meeting-a member kal tam zawkte’n vote hmanga thurel an pawm hmangin, pawl tenau FPO (Farmer Producer Organization) angte chu Society sum zaa zain, sawi lan tak a thiltum huang zauh nan a chhawmdawl thei ang a, chutiang pawl chu General Body pawmpui dan hman lai mek eng pawh hnuaiah register theih a ni ang.

(2) Society chu pawl tenau zawk paid-up share capital leh reserve tling khawmah chuan
100% subscription hmangin a inpeipung thei ang. 

(3) Eng pawl tenau pawh, chutiang a din tak chu Society General Body-in a awm leh tul nia a a hriat chhung chauh a din ang.

 (4) Pawl tenau zawk chu a hnuaia tarlante hmang hian thiah emaw tih tawp theih a ni ang;
a) General Body-a member 50% tal kal zinga 2/3-te’n vote hmanga thiah an rem tih chuan, emaw;
b) Member-te emaw vantlang thatpui zawkna tur a niha Registrar-in ti tawp tura a tih in. 

(5) Chutiang pawl tenau te annual report-te leh accounts chu anmahni chawikangtu Society General Body Meeting hmaah kumtin pharh tur a ni ang.

(6) Society chuan peipunna kaihhnawih thil kimchang taka a lanna register a vawng ang a, chutah chuan share a neihna society/company-te hming, share zat leh a hlut zawng, a neih tan ni ni bakah share thehthang a nih zui zel dan leh a man zatte a lang ang;

7) Sub-section (6)-a register sawi lan hi Society office-ah dah a ni ang a, member a duh apiangte’n an duh ang la chhuak turin an en thei ang.




BUNG VIII-NA
SOCIETY THUBUAI CHUNGCHANG

17. THUBUAI CHINFEL DAN TUR

Society member ni lai te, member lo ni tawh thinte leh member thi tawhte emaw mi dang nen pawh; an inkara Society constitution (danpui), sumdawnna leh inrelbawlna khawih thil buaina a awm chuan Cooperative Societies Act leh Rules hmanga chinfel a ni ang a. 




BUNG IX-NA
SOCIETY THIAH CHUNGCHANG

18. THIAH DAN TUR

(1) Society chu Act zulzuiin thiah emaw tih tawp theih a ni ang;

(2) Society chu thiah a nih chuan, pawnlama bathla zawng zawngte chinfel a nih hnuah fund chuangbang la awm ang ang chu share an neih ang zelin, sem a nih ni a leiba nei ni lo zawng member-te hnenah sem tur a ni a;

(3) Chhan engvang pawha member-te hnena fund sem theih loh a awm anih chuan, State Government / Registrar in a duan angin Cooperative Development Fund emaw Cooperative Education Fund atan a thawh ang.




BUNG X-NA
TUL DANGTE

19. TUL DANGTE

(1) Society chu Cooperative Central Financing institution-ah leiba nei a nih chuan, Cooperative Central Financing institution aiawh te chuan Society lehkha leh record-te an en chiang thei ang a, chutiang lehkha leh record-te an aiawh hmaa chhawp chhuak tur chuan Society Board-in ruahmanna a siam ang.

(2) Byelaw khawilai pawh a hrilhfiah dana chianglo awma hriat anih chuan Registrar hnenah thlen tur a ni a, Act leh Rules behchhana a thutlukna chu thutlukna tawp a ni ang.

(3) He Society Act & Rules leh Byelaw-tea thil inmil lo emaw buai a awm chuan Act & Rule-te thuken chuan chungtlak theihna an nei ang.



                                                    Organised by :
